
ISIKHATHI:     2½ amahora

AMAMAKI:      90



IMIYALO:

· Imibuzo mayiphendulwe ngesiZulu

· Ohlolwayo uyoklonyeliswa ngokubhala ngobunono nangomsebenzi ococekileyo




ISIQEPHU A

UMBUZO 1

Khetha izihloko EZIMBILI kulezi ezine ezilandelayo ubhale ngazo kugcwale ikhasi ELILODWA

1.1 Ubone umsebenzi owufunayo ukhangiswe ephephandabeni, bhala incwadi ucele ukuba wamukelwe kulowo msebenzi.

1.2 Unenhlanhla wena ngoba uhlala eGauteng, usethubeni lokuthi ubone imidlalo ye-All Africa Games mathupha.  Bhalela umngane wakho incwadi ongahlali eGauteng umxoxele ukuthi uzizwa unjani njengomuntu waseGauteng.

1.3 Beninomhlangano nina bafundi nihlela ukuthi nifuna lube njani usuku eniyovaleliswa ngalo.  Njengonobhala bhala amaminithi alowo mhlangano.

1.4 Bhala imemorandamu ubhalele imeya yangakini ukhononde ngentuthuko engakhombisi ukunakekelwa kwezidingo zabantu abasha, ebhekane nezidingo zabadala kuphela.


2 x 20 = [40]

ISIQEPHU B

UMBUZO 2

Fundisisa lesi siqeshana, bese uphendula imibuzo elandelayo

Abesimame basebenzisa amaphilisi iBob Martin ukukhulisa izinwele zabo


Owesimame wazibuka esibukweni, wagijimisa ikamu ezinweleni zakhe.  Yinto iningi 
labantu eliyenza ngaphandle kokucabanga, kodwa yena wayebonga ngokuyenza – ngoba 
emva kokuba izinwele zakhe zishe zonke, sezimila kabusha futhi.  Ukholwa yikuthi 
kufanele abonge amaphilisi iBob Martin ngalokho.


Wayebonga ubuso bakhe bungasalanga nazibazi emva kwengozi yemoto enyantisayo 
eyamvelela.  Kodwa wayelahlekelwe yizinwele zakhe.  “Ngaphoxeka kakhulu”,  kusho  
uMpe Matela, “kodwa manje ikhanda lami seligcwele izinwele futhi ngibonga amaphilisi”.



“La maphilisi agcina izinja zisesimeni esihle abuye anothise iziboya zazo,” kusho 


u-Allan Pannel uchwepheshe wokudla kwezilwane kwaRoche Laboratories.  Yena 
nabanye abesimame abake bawasebenzisa la maphilisi bathi kukhona okunye 
okungekuhle okuvelayo, izinwele ezivele ziqhubeke njalo ukumila yonke indawo.  uMpe 
uthi kumele ashefe izingalo nemilenze wonke amasonto.


2.1
Tomula la mabizo abhalwe ngokugqamile, uwabhale, bese ubhala nokuthi 
akuziphi izigaba zamabizo.
(5)

2.2 Kule ndatshana kusetshenziswe la mabizo angezansi, wena bhala izabizwana zoqobo ezihambelana nawo.

2.2.1
Izinwele

2.2.2 Ingozi

2.2.3 Umngane

2.2.4 Uchwepheshe

2.2.5 Amaphilisi
(5)

UMBUZO 3

3.1 Shono ukuthi cezu luni lwenkulumo oludwetshelwe kule mishwana.

3.1.1
Ikhanda lami seligcwele izinwele.

3.1.2 La maphilisi agcina izinja zisesimeni esihle.
3.1.3 UMpe uthi kumele ashefe njalo izingalo nemilenze.

3.1.4 Ukholwa yikuthi kufanele abonge amaphilisi iBob Martin ngalokho.
(5)

3.2
Phinda ubhale lesi siqeshana kepha ubhale amagama aphikisa wonke lawo 
akubakaki.


(Owesimame) wazibuka esibukweni, (wagijimisa) ikamu ezinweleni zakhe.  

Yinto (iningi) labantu eliyenza ngaphandle kokucabanga, kodwa yena wayebonga 
ngokuyenza ngoba  (emva) kokuba izinwele zakhe zishe zonke, sezimila kabusha futhi.  
Ukholwa yikuthi kufanele (atuse) amaphilisi iBob Martin ngalokho.


(5)

UMBUZO 4

4.1 Bhala le misho ibe senkathini ezayo (okuyokwenzeka)

Isibonelo:
Sezimila kabusha

Impendulo:
Seziyomila kabusha


4.1.1
Wayebonga ubuso bakhe obungasalanga nazibazi.

4.1.2 Kodwa wayelahlekelwe yizinwele zakhe.

4.1.3 “Ngaphoxeka kakhulu” kusho uMpe Matela.
(6)

4.2
Khipha inhloko nesilandiso kulemisho elandelayo

4.2.1 Ukuhamba kuzala induna

4.2.2 Inkomo ingazala umuntu

4.2.3 Indlela ibuzwa kwabaphambili
(6)

UMBUZO 5

Qedela le misho ngezenzukuthi ezifanele

5.1 Wayevutha ……….. ulaka.

5.2 Uthule …………emlonyeni.

5.3 Ibhakede laligcwele ……….

5.4 Usuke wakhala ……… izinyembezi

5.5 Zasha ………. zonke izinwele zakhe.
(5)

UMBUZO 6

Sebenzisa izaga ezifanele esikhundleni sala magama adwetshelwe.

6.1 U–Allan wamangala ukuzwa lo mhlola.

6.2 Wayesetshela bonke abantu ngala maphilisi ngoba engenamfihlo.

6.3 Lalelani, uMpe oseke wawasebenzisa amaphilisi ezinja phela ulwazi lutholwa kwasebedlule ezintweni.
6.4 Wafunga wagomela udadewabo wathi nje ngeke kwenzeke lokho.
(8)

UMBUZO 7

Sebenzisa amagama afanele esikhundleni salezi zigejana ezikubakaki

7.1 Wayisho-ke indaba yamaphilisi (owesimame ongakashadi).

7.2 Kuyamangaza ukuthi laba basebenzisa amaphilisi (ezinja ezincane).

7.3 (Indawo ekhanda lowesilisa engenazo izinwele) yamila izinwele.

7.4 Ngoba (bengakwazi ukugcina indaba esifubeni) bayikhipha.

7.5 Laba bagcina sebemile (izinwele esilevini)
(5)

AMAMAKI ESIQEPHU: B
[50]

AMAMAKI ESEWONKE:
[90]

